
Ca.nr.7028/2024

GJYKATA E APELIT E KOSOVES NE PRISHTINE, né kolegjin e pérbéré nga
gjyqgtarét Enes Mehmeti - kryetar i kolegjit, Lumni Sallauka e Liridon Maloku, anétar né ¢éshtjen
juridike kontestimore té paditéses M.K.M nga Prizreni, té cilén me autorizim e pérfagéson avokat
Betim Kadolli nga Prizreni, kundér té& paditurés Komuna e Prizrenit-Drejtoria Komunale e
Arsimit né Prizren, té cilén e pérfagéson Vlora Isufi Xhoxhaj, me objekt té padisé kompensimi i
shujtave, duke vendosur lidhur me ankesén e té paditurés, kundér Aktgjykimit té& Gjykatés
Themelore né Prizren, Departamenti i Pérgjithshém, Divizioni Civil C.nr.1569/23, té datés
29.11.2023, né seancén e kolegjit t&é mbajtur me datén 07.10.2024, mori kété:

AKTGIYKIM

REFUZOHET e pa themelté ankesa e té paditurés Komuna e Prizrenit, Drejtoria
Komunale e Arsimit né Prizren, ndérsa Aktgjykimi i Gjykatés Themelore né Prizren,
Departamenti i Pérgjithshém, Divizioni Civil C.nr.1569/23, i datés 29.11.2023,
VERTETOHET.

Arsyetim

Gjykata e shkallés sé paré me aktgjykimin e atakuar C.nr.1569/23, té datés 29.11.2023,
“pa shqyrtim kryesor té€ ¢c€shtjes ka vendosur “... né pikén I té dispozitivit e ka aprovuar né térési
si té bazuar kérkesépadia e paditéses M.K.M nga Prizreni, detyrohet e paditura Komuna e
Prizrenit-Drejtoria Komunale e Arsimit, né Prizren, gé paditéses M.K.M, né emér té shujtave
ditore pér 135 dité pune (pér periudhén prej datés 01.01.2022 deri mé datén 21.11.2022 ), ti
paguaj shumén e pérgjithshme prej 270.00 (dyqind e shtatédhjeté) euro, me kamaté ligjore prej
8% né nivel vjetor, e cila fillon té rrjedhé nga data e paraqitjes sé padisé 16.05.2023, e deri né
pagesén definitive, té gjitha kéto né afat prej 7 ditésh, pas pranimit té kétij aktgjykimi, nén
kércénim té pérmbarimit té detyrueshém. Né pikén 11 té dispozitivit e ka detyruar té paditurén gé

paditéses t’ia kompensoj shpenzimet e procedurés kontestimore né shumé prej 124.00 (njégind
e njézeté e katér) euro, né afat prej 7 ditésh nga pranimi i kétij aktgjykimi, nén kércénimin e

’

pérmbarimit té detyrueshém...’

Kundér kétij aktgjykimi, ka parashtruar ankesé e paditura pérmes pérfagésueses sé
autorizuar, pér shkak té shkeljes sé dispozitave té procedurés kontestimore, konstatimit té€ gabuar
apo jo té ploté té gjendjes faktike dhe zbatimit té gabuar té sé drejtés materiale, me propozim gé
té aprovohet ankesa e té paditurés, té ndryshohet Aktgjykimi i Gjykatés Themelore né Prizren -
Departamenti i Pérgjithshém Civil C.nr.1569/23, té datés 29.11.2023 dhe té hedhet poshté padia
e paditéses apo qé aktgjykimi i atakuar té prishet dhe ¢éshtja té kthehet né rigjykim.

Paditésja, nuk ka parashtruar pérgjigje né ankese.

Gjykata e Apelit si gjykaté e shkallés sé dyté, pas vlerésimit té pretendimeve ankimore
lidhur me aktgjykimin e atakuar, né mbéshtetje té dispozités sé nenit 194, 195 té Ligjit pér
Procedurén Kontestimore (LPK), ka gjetur se:

- Ankesa éshté e pa themelté.

Nga shkresat e Iéndés rrjedhé se paditésja pérmes té autorizuarit té saj, me dt. 16.05.2023,
né gjykatén e shkallés sé paré, ka parashtruar padi, kundér té paditurés Komuna e Prizrenit -
Drejtoria Komunale e Arsimit pér kompensimin e shujtave, té cilén e ka precizuar pérmes
parashtresés sé datés 10.11.2023 me té cilén ka kérkuar nga gjykata qé té detyrohet e paditura
Komuna e Prizrenit, Drejtoria Komunale e Arsimit paditéses t’ia kompensoj shujtat pér ditét e
pranisé né puné pér vitin 2022, pér 135 dité pune nga 2 euro né dité, pér ¢do dité pune, sipas
nenit 35 par.7 té Kontratés Kolektive té Arsimit né Kosové. Po ashtu ka theksuar se edhe pas
kérkesés sé vazhdueshme pér pagesén e shujtave prané DKA-sé, deri mé tani nuk kané marré
pérgjigje. Pasi gé e paditura nuk e ka pérmbushur kérkesén e paditéses vullnetarisht, gjykatés i
kané propozuar gjykatés gé té merr aktgjykim dhe ta aprovojé kérkesépadiné né térési si té
bazuar. Shpenzimet e procedurés i ka kérkuar.

Nga ana tjetér e paditura, pérmes pérgjigjes né padi, e ka kontestuar né térési si té pa
bazuar kérkesépadiné e paditéses pér té njéjtat arsye si né ankesé, duke propozuar refuzimin e té
njéjtes.

Gjykata e shkallés sé paré, né fazén e pérgatitjes sé léndés pér shqyrtim Kkryesor té
céshtjes, pas vlerésimit té deklarimeve té ndérgjygésve dhe fakteve jokontestuese né mes tyre si
dhe provave né shkresat e 1éndés gé kané té béjné me ¢éshtjen konkrete juridike, pasi gé jané
plotésuar kushtet ligjore té parapara me nenin 152 té LPK-sé, ka marré aktgjykimin e goditur
“pa shqyrtim kryesor t&€ ¢éshtjes”, duke vendosur qé kérkesépadiné e paditéses ta aprovoj né
térési si té bazuar, e né shumén e gjykuar si né dispozitiv té kétij aktgjykimi.

Lidhur me ményrén e vendosjes gjykata e shkallés sé paré ka vendosur se duke ju referuar
dispozités sé nenit 8 par.1 dhe nenit 245, té Ligjit pér Marrédhéniet e Detyrimeve (LMD), e

lidhur me nenin 35 paragrafi 7 té Kontratés Kolektive té Arsimit né Kosové té datés
22.01.2021.Vendimin mbi kamatén e ka mbéshtetur né nenin 382 té LMD-sé, ndérsa vendimin
pér shpenzimet e ka bazuar né nenin 449, 452 dhe 453.2 té LPK-sé.

Gjykata e Apelit, si gjykaté e shkallés sé dyté, nisur nga kjo gjendje e ¢éshtjes, vleréson
se, pérfundimi logjik dhe géndrimi juridik i gjykatés sé shkallés sé paré éshté i drejté dhe i bazuar
né ligj, dhe se aktgjykimi i goditur nuk éshté i pérfshiré me kurrfaré shkelje thelbésore té
dispozitave té procedurés kontestimore e as atyre nga neni 182.2 pika b), g), j), k) dhe m) té
LPK-sé, pér té cilat kjo gjykaté, si gjykaté e shkallés sé dyté, kujdeset sipas detyrés zyrtare né
kuptim té nenit 194 té LPK-sé.

Aktgjykimi 1 goditur, né kété kontest éshté i garté dhe i kuptueshém si né pjesén e
arsyetimit ashtu edhe né dispozitiv, ku figuron e garté dhe e kuptueshme ményra e vendosjes.
Dispozitivi &shté edhe i ekzekutueshém. E drejta materiale, pér té cilén gjykata e shkallés sé dyté
kujdeset edhe sipas detyrés zyrtare né kuptim té nenit 194 té LPK-sé, &shté zbatuar né ményreé té
drejté, gjé gé ka rezultuar me miratimin e drejté té kérkesépadisé sé paditéses né shumén e
gjykuar, e gé ky aktgjykim pa shqyrtim kryesor té céshtjes éshté marré drejté nga gjykata e
shkallés sé paré pasi gé jané plotésuar kushtet e parapara ligjore pér marrjen e té njéjtit sipas
nenit 152 té LPK-sé, dhe nenit 449, 452 dhe 453.2té LPK-sé prandaj i njéjti vértetohet né térésiné
e tij.

Gjykata e Apelit, pér arsyet e paragitura si mé lart, né pajtim me nenin 195 par. 1 pika d)
e LPK-s&, vendosi si né dispozitiv té kétij aktgjykimi.

GJYKATA E APELIT E KOSOVES NE PRISHTINE
Ca.nr.7028/2024 me daté 07.10.2024

Kryetari i kolegjit - gjyqgtari
Enes Mehmeti

